
     Сөйлеу тілі — күнделікті қарым-қатынаста 

пайдаланатын əдеби тілдің бір түрі. Сөйлеу тілі белгілі бір 
жағдайда ауызба-ауыз тікелей жалғанатын қатынас тілі 
болғандықтан, ол сөйлеудің ауызша формасымен тығыз 
байланысты болады. 

     Ал ауызша сөйлеуде еркіндік басым келеді, яғни үйреншікті 
жағдайда адамдар емін-еркін сөйлейді. Сондықтан онда 
сөйлеу тақырыбына сай күнделікті тұрмыста жиі жұмсалатын 
дағдылы сөздер мен сөз тіркестеры қолданылады. Сонымен 
бірге сөйлеу тілі жазбаша түрде де қолданылады деген пікір 
бар (жекелеген адамдардың хат жазысу, күнделік жүргізу т. б.). 

     Сөйлеу тілі мен кітаби тіл арасындағы айырмашылықтар 
көптеген экстралингвистикалық факторлар (бейресми 
жағдайда, дайындықсыз өтуі, сөйлеуші жəне тыңдаушы 
жақтардың болуы т. б.) əсерінен туындайды. Өмірдің барлық 
саласында сөйлеу тілі кеңінен пайдаланылады, бірақ қарым-
қатынас жағдаятына байланысты оның атқаратын қызметі 
жəне тілдік құралдардың пайдаланылуы біртекті болып 
келмейді. 



     Сондықтан сөйлеу мəнері де түрліше болады. Сонымен 
бірге сөйлеу тілінде интонация, сөз екліні, ым, дене қимылы 
үлкен қызмет атқарады. Ым мен дене қимылы сөйлеу 
үстінде белгілі бір нəрсенің көлемін, түрін т. б. бейнелеуді 
(мысалы, ұзындығы мынандай—дене қимылы—сала құлаш 
жылан көрдім), құптау, мақұлдауды (бас изеу), шақыруды 
(қол бұлғау), қорқытуды (қолын аузына апару) т. б. білдіре 
алады. Кітаби тіл секілді, сөйлеу тілінің қалыптасқан 
нормалары бар. Оның өзіндік ерекшеліктері тілдің барлық 
деңгейінде көрінеді. 

     Дыбыс жүйесінде, мысалы, бір дыбыстың орнына басқа бір 
дыбыстың айтылуы (анаң қара), дыбыстарды түсіріп айту, 
(кеп-келіп, босын-болсын), дыбыстың созыңқылығы (ке-ре-
мет!) т. б., морфологияда кейбір морфемалардың түсіріліп 
айтылуы (барам-барамын, барад- 
барады), синтаксисте сөздердің орын тəртібінің еркін 
болатындығы (Іштеме шығар ма екен осы көптен! Ғ. М.) т. б. 
Сөйлеу тіліне тəн белгілерді кездестіруге болады.



   Ауызекі сөйлеу стилі —  Тілдің негізгі 
қызметі қарым-қатынас жасау қызметінің 
жүзеге асуына байланысты.

   Бұл өте кең таралған функционалды стиль. 
Тұрмыста, отбасыда, өндірістегі бейресми 
қатынастарда адамдардың еркін қарым-
қатынас жасау саласын қамтамасыз етеді. 
Ауызекі сөйлеу стилі өте функционалды 
стильдерге, əсіресе олардың ауызекі 
түрлеріне ықпал жасайды: баяндама, дəріс, 
пікірталас т.б.



      Ауызекі сөйлеу стилі өзіндік ерекшеліктерін 
жасайтын айрықша белгісі жағдайға байланысты 
сөйлеу мəнері, эмоцияға қарай тілдік бірліктерін 
қолдану өзгешелігі болады. Бұл ерекшелігі ең 
алдымен, ондағы лексика-
фразеология байқалады;

а) ауызекі сөйлеу стилі диалогқа құрылады. 
Қатысушы екі адам. Интонация ерекше қызмет 
атқарады. Сөйлеу тілінің тағы бір ерекшеліті 
монолог (бір кісінің сөзі көпшілік алдында сөйлеу, 
баяндама, дəріс, консультация);

ə) Ауызекі сөйлеу стилі ерекшеліктерінің екінші түрі 
онын эмоциялылығы, өйткені айтушы өз 
эмоциясын сол сөздің аясына сыйғызуға 
тырысады. Мыс., "Көбірек сөйлеп кетті" (бəсендеу 
түрі, бірақ эмоция сезіледі), "Мылжыңдап кеттің 
ғой!" (эмоцияның катан түрі);

    



б) Ауызекі сөйлеу стилі əдеби кейіпкердің сөйлеу 
ерекшелігі мен мінезін таныту үшін ол өмір сүрген 
ортадағы жергілікті диалект сөздерді стильдік мақсатта 
əдеби қолданады;

в) Ауызекі сөйлеу стилінде қыстырма, қаратпа, одағай 
сөздер жиі қолданылады. Мыс., "Айналайын-ау, сені 
түсінеді деп айтып отырмын". Сондай-ақ, сыйлау, 
құрметтеу, кішірейту, еркелету амал-тəсілдері көбірек 
пайдаланылады;

г) Ауызекі сөйлеу стилі тілдің көркемдегіш бейнелеуші 
тəсілдері де қолданылады (теңеу, эпитет, гипербола). 
Мыс., "Өгіздей біреу алдымнан шыға келді";

т) Ауызекі сөйлеу стилі басқа стильдерден өзгешелігі мен 
ерекшелігі, ең алдымен синтаксистен сөйлем 
құрылысынан байқалады. Стильдің бул түрінде 
сұраулы, лепті сөйлемдер 
катысады. Диалогке құрылады. Ауызекі сөйлеу тілінің 
стилі ой көбіне автоматты түрде (аяқастынан) 
дайындықсыз айтылады.



    Тілдік амал - тəсілдері, сөйлеу тілі ерекшеліктері: Лексикалық 
ерекшеліктері. Қарапайым, бейтарап, диалект, кəсіби, 
ауыспалы мағынадағы бейнелі сөздер, метонимия, эвфемизм 
еркін қолданылады. Фонетика - морфологиялық ерекшелік. 
Дыбыстарды түсіріп айту, оқшау сөздермен эмоционалды - 
экспрессивті, қысқарған сөздер қолданылуы. 

     Синтаксистік ерекшеліктер. Сұраулы, лепті, толымсыз, 
риторикалық сұраулы сөйлемдер қолданылып, диалогқа 
құрылады
Сөйлеу тілінің бұл сипаттарын жазушылар көркем əдебиетте 
кейіпкердің бейнесін ашып, мінезін таныту мақсатында əдейі 
пайдаланады.
Сөйлеу стилі адамдардың бір - бірімен күнделікті қарым - 
қатынасында ауызекі тілдесу түрінде жүзеге асады. Бұл стиль 
түрін жазушылар əдебиетте кейіпкердің бейнесін ашып, 
мінезін таныту мақсатында көркемдегіш сөздерді 
пайдаланады екен. 

     Мыс:
- Ананы қара, аузы аңқайып кетіпті. «Жоғарғы ерні көк тіреп, 
төменгі ерні жер тіреп» деген осыған айтылған сияқты.


